
Lankenemayana

Fe Toon Naxan Makenen Yoni Xa
Yoni naxan Ningila Yesu a fe yirena nde sebe,

na taxamasenne nun misaale nan yebama en xa
Alaa Muxu Sugandixin Yesu naxanye yita a ra.
A itoe sebexi nen alogo denkeleya yamaan xa e
tunnafan e nema besenxonyani waxatin naxan yi.
A yi Kitabun yireni ito ssbema waxatin naxan vi,
a yi kedixi Patimosi boxodin nin foxo igen tagi,

a lu ramaraxi menni alo a kasoon nan na. Ya-
mana kanna yi denkeleya muxune naxankatama

na waxatini. Kitabun yireni ito yi sebexi Asi boxon
denkeleya yama soloferen nan ma.

Fe toone nun misaala naxanye secbexi be, ne
yebaxi sanda daxin nin alo xiyena, koni e birin fe
kedenna nan falama: a Yesu fe paxin nun Setana
senbene noma nen. A nabiya falane tima be nax-
anye bata kamali Romi boxon mangaya waxatini.
A nabiya falana ndee fan ti naxanye sa kamalima
dununa rananna waxatini. Yesu to senbe naxine
birin kalama dununa rananni, en na en tunnafan
en ma denkeleyani.

Yesu feen naxanye yita Yonira
1Yesu Alaa Muxu Sugandixin nan fe famatoni

itoe makenenxi a walikene xa fata Ala ra. A a
malekan nan xe a walikeen Yoni ma a rakolondeni.
2Na Yoni nan na feene seren bama fa fala a a feen
naxanye birin toxi, Alaa falan nan ne ra e nun
Yesu Alaa Muxu Sugandixin sereyana. 3 Sewan
na kanna xa naxan na nabiya falani itoe xaran e

nun naxanye na e tuli mati e ra, e yi a falane suxu
naxanye sebexi a kui, amasoto waxatin bata maso.

Xonton xuiin nun Ala tantunna
4N tan Yoni nan bata ito sebe denkeleya yama

soloferene ma Asi yamanani.
Ala naxan na, naxan yi na, naxan fama, na Ala
xa hinanna nun bone xunbenla fi ¢ ma, fata nii

soloferene ra® naxanye a manga gheden yetagi,
5> e nun fata Yesu Alaa Muxu Sugandixin na, sere
tinxinxin nun habadan muxu singe kelixin sayani
e nun dununa mangane mangana.

Naxan bata en xanu, a yi en Xoroya en yulubine

ma a wunla xon,T 6 a mon yi en findi a mangayaan
muxune nun saraxaraline ra a Fafe Ala xa, binyen
nun senben xalunanan xahabadan han habadan.
Amina.

7€ a mato, a fama kundani!

Muxune birin a toma nen

hali naxanye a soXonxi.

Boxon bonsonne birin wugama nen a fe ra.

A xa liga na kiini yati! Amina.

8 Marigina Ala naxa, “N tan nan a folon na e nun
a ranpanna, naxan na, naxan yi na e nun naxan
fama, Senben Birin Kanna.”

Yoni a fe toona alo xiyena
9N tan Yoni, ¢ ngaxakedenna, naxan findixi ¢
boden na en ma toroyaan nun mangayaan nun

1:4: Solofere bunna neen fa fala “Se defexina.” Yanyina nde nii
soloferene bunna neen fa fala, “Alaa Nii Sarinanxin defexin birin.”

T 1:5: Na bunna neen fa fala a wunla minixi, na yi findi saraxan

na en xa a en xXoroya. ¥ 1:7: Amato Sakari 12.10 nun Yoni 19.37
kui.

tunnafanni Yesu yi, e bata yi n nasiga Patimosi
boxon ma foxo igen tagi Alaa falana fe ra, n to yi
Yesu seren bama. 10 Marigin batu loxona nde yi, n
yi Alaa Nii Saripanxini, n fala xui gheena nde me
n xanbi ra, a gho alo xXota xuina. 11 A naxa, “I feen
naxanye toma, e sebe, iyi e rasiga denkeleya yama

soloferene ma Efesi taan nun Simirini taan nun
Peragama taan nun Tiyatire taan nun Saridesi

taan nun Filadelifi taan nun Layodise taani.”

12N yi n yee raxete na kanni ghedeni. N to n yee
raxete, n yi Xema lenpun doxo se solofere to na.
13Nalenpu doxo seene tagi, n yi adamadi maligana
nde to. Doma gbeen nagodoxi a ma, Xema tagi
xidin yi xidixi a kanken ma. 14 A xunna nun a xun
sexene yi fixa alo yexee xabe dugi fixena hanma
balabalan kesena, a yeene luxi alo tee degena, 15 a
sanne mayilenma alo sulan teen na, a xuiin yi
gbo alo walan gbeen xuina. 16 Sare solofere yi a
yiifanni, silanfan xenxen de firin kanna yi minima
ade,S a yetagin yi mayilenma alo soge xolena yanyi
tagini. 17N to a to, n yi bira a san bun ma alo faxa
muxuna. A yi a yiifanna sa n fari, a naxa, “I nama
gaxu. N tan nan a folon nun a rapanna ra. 18 Nii
rakisina n tan nan yii. N bata yi faxa nun, koni
iki n na n niini han habadan. Sayaan nun laxira
deninna n tan nan yii. 19 Awa, i naxan toxi, na
sebe, naxan ligama iki e nun naxan fama ligadeni.

§ 1:16: Silanfan xenxen de firin kanna a fe mato Heburune 4.12
kui. Alaa falan sama silanfanna ma bayo a senben gho a sondomen
nun niin yeteen fatama e bode ra, a e kepaan fesefese. Efesi 6.17
fan mato. Alaa falan findixi silanfanna ra a Nii Saripanxin xa.
Silanfanna, sofane yenge so degemaan na ara.

20T sare soloferen naxanye toxi n yiifanni, e nun
xema lenpu doxo se soloferene, ne bunna ni ito ra:
Sare soloferene findixi denkeleya yama soloferene
malekane nan na, xema lenpu doxo se soloferene,
denkeleya yama soloferene nan yi ne ra.”

2

Falan naxan ti Efesi denkeleya yamaan xa

1“A scbe Efesi denkeleya yamaan malekan ma, i
naxa: Sare soloferene suxi naxan yiifanni, naxan
sigan tima xema lenpu doxo se soloferene tagi, na
ito nan falaxi. 2N na i kewanle kolon, i ya wanla
nun i ya tunnafanna. N na a kolon yati, a muxu
naxine mi rafan i ma. I bata muxune kepaan
fesefese naxanye a falaxi a Xeraan nan e tan na,
koni pondi mi a ra, i yi e kolon wule falane ra.
3T tunnafanxi, i bata toro n ma fe ra, koni i mi
tunnaxoloxii ma. 4 Koni mawugana nde n yii € xili
ma, i bata i me i ya xanuntenya singen na. > Nayi,
i biraxi sa keli yire matexin naxan yi, na yirena fe
xa rabira i ma, i yiikepaan maxete, imonyiiya
wali singene de suxu. Xa imi tin Xete, n fama nen i
ma, nyiiyalenpuxema doxo seen ba na. 6 Koniife
fanini ito ligama: na Nikolayiti muxune™ kewanle
ranaxu i ma, naxanye ranaxu n fan ma.”

7 “Nba, xa naxan tuli na, Alaa Nii Sarinanxin
naxan falama denkeleya yamane xa, a Xa na me.
Naxan na noon soto, n tinma nen a yi siimaya wudi

bogin don naxan tixi Alaa nakoni ariyanna yi.”t

2:6: Nikolayiti muxune yi xaranna nde tima na waxatini naxan

findixi wulen na, koni e fe mi fa kolonxi iki. T 2:7: A mato
Dunupna Folon 2.8-9 kui.

Falan naxan sebe Simirini denkeleya yamaan ma

8 “A sebe Simirini denkeleya yamaan malekan
ma, inaxa: Naxan a folon nun a rapanna ra, naxan
faxa, a mon yi keli sayani, na ito nan falaxi. 9N
na i ya toron nun i ya yiigelitoyaan kolon, anu
nafulu kanna nan yati € ra. Naxanye a falama a
Yahudiyan nan era, koniatanmiera,nnaakolon
ne ¢ rayelefuma Kkii naxan yi. E findixi Setana
salide banxin yamaan nan na. 19Inama gaxuitoro
fe famatone ra sese ma. Yinna Manga Setana ¢ tan
nde se nen kasoon na, alogo a xa € mato, ¢ yi Xi fu
toron soto. € togondiya han € sayana, n yinii rakisin
mangaya taxamaseri komotin so € xun na.”

11 “Nba, xa naxan tuli na, Alaa Nii Saripanxin
naxan falama denkeleya yamane xa, a Xa na me.
Naxan na noon soto, sayaan firinden mi na kanna
liye mume.”

Falan naxan sebe Pcragama denkelsya yamaan

a

12 “A sebe Peragama denkeleya yamaan malekan
ma, i naxa: Silanfan xenxen de firin kanna naxan
yii, na naxa iki: 13 N na i doxoden kolon, Setanaa
manga gheden denaxan yi. I kankanxi n xinla ma,
imiimexin ma denkeleyaan na, hali e n ma sere
togondiyaxi Antipasi faxa loxon naxan yi ¢ konni
Setana doxodeni. 14 Koni mawugana ndee n yii
¢ xili ma, muxuna ndee i konni naxanye Balami
a xaranna suxi, naxan Balaki xaranxi Isirayila
kaane rabira kiin ma yulubini sube donna Xon
naxan bata ba saraxan na suxurene xa e nun
yalunyaan xon.F 15 Na kiini, muxuna ndee i konna

i 2:14: A mato Yatene 31.16 kui.

fan yi naxanye fan Nikolayiti muxune xaranna
suxi. 16 Nayi, i xun xanbi so i hakeni, xanamu, n
fama nen i ma sasa, n yi na muxune yenge n de
silanfanna$ ra.”

17 “Nba, xa naxan tuli na, Alaa Nii Saripanxin
naxan falama denkeleya yamane xa, a Xa na me.
Naxan na noon Soto, n Manna donse™ luxunxina
nde soma nen a yii e nun geme fixena xili nenen
sebexi naxan ma, muxu yo mi naxan kolon, fo
naxan a sotoma.”

Falan naxan sebe Tiyatire denkelcya yamaan ma

18 “A sebe Tiyatire denkeleya yamaan malekan
ma, i naxa: Alaa Dii Xemen naxan yeen luxi alo tee
degena, a sanne mayilenma alo sula xuruxina, a
tannaxa: 19N naikewanle nuniyaxanuntenyaan
nun i ya denkeleyaan kolon i walima muxune xa
kii naxan yi e nuniya tunnafanna. N na a kolon i
ya wali donxene wuya dangu a singene ra. 20 Koni
mawugani ito n yii i xili ma, Yesabele,f naxanla
naxan a falama a nabiin nan a tan na, i bata tin na
xa n ma walikene mayenden, a yi e xaran yalun-
yaan nun suben donna ma naxan baxi saraxan
na suxurene xa. 21 N bata waxatin fi a ma alogo
a xa a xun xanbi so a hakeni, koni a mi tin Xete a
yalunyaan foxo ra. 22 Nanara, n na a rasama nen
naxankatani. E nun naxanye yalunyaan ligama e

§ 2:16: A de silanfanna findixi Alaa falan nan na. * 2:17:
Manna donseen findixi donseen nan na Ala yi naxan fima a
yamaan ma tonbonni loxo yo loxo Nabi Musaa waxatini. Na fe
mato Xoroyaan 16.13-15 nun 16.31 kui. T 2:20:  Yesabele
findixi paxanla nde ra naxan yi Alaa muxune yengema. A fe mato
Mangane Singen 16.31 nun 19.1-2 nun Mangane Firinden 9.22 nun
9.30 kui.

bode xon, e toro kati, Xxa e mi xete e wali paxine foxo
ra. 22N na a diine faxama nen. Denkeleya yamaan
birin yi a kolon a n tan nan muxune miriyane nun
bone yi feene fesefesema. N na ¢ tan birin saranma

nen € kewanle ra.”
24 “Koni ¢ tan muxu donxen naxanye birin Tiy-

atire taani, ¢ tan naxanye mi biraxi xaran naxini
ito foxo ra, naxanye mi Setana ‘wundo fe tilinxine’
kolonxi, e naxan ma fe falama, n mi goron ghete
doxoma ¢ xun ma. 25Naxan ¢ yii, ¢ na suxu tun, han
nyifa. 26 Naxan na noon soto, an sagoon liga han a
rananna, n senben fima nen na ma siyane xun na.
Kitabun naxa,

27a mangaya Xodexen ligama nen e xun na

a mangaya wure dungannara,

a yi e rayensenpe ayi alo fenena.t

28 N senben fima a ma nen alo n na a sotoxi n Fafe
ra kii naxan yi, n yi tagalan saren fan so a yii.”

29 “Nba, xa naxan tuli na, Alaa Nii Saripanxin
naxan falama denkeleya yamane xa, a xa na me.”

3

Falan naxan scbe Saridesi denkelcya yamaan ma

1 “A sebe Saridesi denkeleya yamaan malekan
ma, i naxa: Alaa Nii soloferene nun a sare solofer-
ene naxan yii, na ito nan falaxi: N na i kewanle
kolon, yamaan laxi a ra a i bata nii rakisin soto,

koni faxa muxun nanira. 2Xulun! Senbe donxen
naxan luxi i y1 i na masuxu benun a xa pan,

amasoto n mii kewali defexin toxi n ma Ala yetagi.
3 Nba, i xaranna naxan mexi, i yi a soto, na feen
xa rabira i ma, i yi a suxu, i yi i xun xanbi so i

T 2:27: vaburin 2.9

hakeni. Xa imiluiyeerayi, nnairaterenama nen
alo mupadena, i mi n fa waxatin kolonne. 4 Anu,
muxuna ndee i konni Saridesi taani naxanye mi
e dugine raxosixi. Ne sigan tima nen n Xon dugi
fixene yi, amasoto e saripan. > Naxan na noon soto,
na dugi fixen soma nen, n mi a xinla be Nii Rakisin
Kitabun kui mume. N na n tima a xinla ra nen n
Fafe Ala nun a malekane yctagi.”

6 “Nba, xa naxan tuli na, Alaa Nii Saripanxin
naxan falama denkeleya yamane xa, a Xxa na me.”

Falan naxan scbe Filadelifi taan denkeleya ya-
maan ma
7 “A sebe Filadelifi denkeleya yamaan malekan
ma, i naxa: Saripanna nun Nondin Kanna nan ito
falaxi, Dawudaa depinna naxan yii, naxan deen
nabima, muxu yo mi noe a ragale, naxan deen
nagalima, muxu yo mi not a rabiye, na naxa: 8N
na i kewanle kolon. A mato, n bata deen nabii yee
ra, muxu yo mi noc a ragale, bayo n na a kolon a
i senben mi gbo, anu i n ma falan suxu nen, i mi i
menxinlara. 9Nba, a mato n naxanligama Setana
salide yamaan muxune ra, na wule falan naxanye
e yete yatexi Yahudiyane ra, koni a tan mi e ra. N
ne rafama nen e yi e xinbi sin i bun ma, e yi a

kolon a n bata i xanu. 10 Amasoto i to bata n ma
yamari falan suxu i yi i tunnafan, n fan yetena i

kantanma nen maratantan waxatini, naxan fama
dunupa muxune birin kepaan fesefesedeni boxon
yiren birin yi. 11 N famatoon ni i ra! Naxan i yii,
na suxu ken alogo muxu yo nama i ya no soton

taxamaseri komotin ba i xunna ma. 12 Naxan na
noon soto, n na kanna findima nen senbetenna ra
Ala Batu Banxini. A mi fa mine na mume! Nyin

ma Ala nun a taan xinla sebe ama, Yerusalen nenen
naxan godoma Kkeli ariyanna yi n ma Ala fema. N
na n xili nenen fan sebema nen a ma.”

13 “Nba, xa naxan tuli na, Alaa Nii Saripanxin
naxan falama denkeleya yamane xa, a xa na me.”

Falan naxan sebe Layodise taan dsnkeleya ya-
maan ma

14 «A sebe Layodise denkeleya yamaan malekan
ma, i naxa: N tan nan xili ‘Amina,”™ sere tinxinxin
nun pondina, Alaa daala birin xun na, n naxa: 15N
na i kewanle kolon. I mi xunbeli, i mi wolon. A yi
lan nun, i wolon hanma i xunbeli. 16 Koni bayo i
toxofiloxin nan a ra, i mi wolonxi, i mi xunbelixi, n
naiya fe baxunma nen! 17 Bayo i a falama, i naxa,
‘Nafulu kanna nan n na, n ma nafunla bata gho
ayi, n mako mi fa sese ma.” Koniimia kolonai
toroxi, a i makininkinin, se mi1i yii, danxutoon nan
ira, marabenna i ma. 18 Nba, n na i kawandima,
i xa xema fanin sara n ma naxan nasensenxi teen
na, alogo i xa findi nafulu kanna ra nondini. E nun
dugi fixene alogo i ragenla nama lu, i yagi. E nun
i yeen dandan senna alogo i xa seen to. 19N nan
Xanuntenne sonna yitama e ra, n yi e xuru. Nayi, i
sobe s0,1yiixun xanbi soihakene yi. 201 tuli mati,
n tixi deen na, n na a makonkonma, naxan na n
xXuiin me, a yi na rabi, n soma nen na kanna konni,
nxu yi nxu dege nxu bode xon. 21 Naxan na noon
soto, n tinma nen na yi doxo n fetma n ma mangaya
gbedeni alo n tan fan noon tixi kii naxan yi, n doxo
n Fafe Ala fema a mangaya ghedeni.”

* 3:14: Na bunna neen Yesu nan Alaa falane birin nakamalima.

22 “Nba, xa naxan tuli na, Alaa Nii Saripanxin
naxan falama denkeleya yamane xa, a xa na me.”

4

Alaa manga gbedena ariyanna yi

1 Na xanbi ra, n yi fe gbete to, n yi dena nde to
rabixi ariyanna yi. N fala xui singen naxan me,
naxanyigbo alo Xota xuina, nayiafala, anaxa, “Te
be,feen naxanye famaligadenitoxanbira, nxane
yitaira.” 2 Alaa Nii Saripanxin yi so n yi mafuren!
N yi muxuna nde to doxi manga gbedeni ariyanna
yi. 3 A yetagin yi mayilenma alo yasipi gemen
nun karineliya gemena. Manga gbheden yi rabilinxi
sengunna ra naxan yi mayilenma alo emerodi
gemena. 4 Manga gbede moXonen nun naanin
gbeteye yi manga gheden nabilinni, fori muxu
moXonen nun naanin yi doxi naxanye ma e maxi-
dixi dugi fixene yi, Xemma mangaya komoti taxam-
asenne soxi e xun na. > Kuyen nin masoxXonna nun
Xuine nun galan xuiin yi minima manga gbedeni.
Lenpu dege gbeen solofere yi degema mangaya
gbeden yetagi. Alaa Nii soloferene nan yi ne ra.
6 Lonna nde yi mangaya gheden yctagi naxan gho
alo foxo igena, a fixa alo mato kikena alo kilasina.

Dalise naanin yi mangaya gbeden yireni, e nun
a rabilinni, naxanye yeeye yi e yetagli nun e xun
xanbin ma. 7 Dalise singen yi maliga yatan nan
na. A firinden tan yi luxi alo turana. Muxun
yetagin yi a saxanden ma. A naaninden yi luxi alo
singbinna tuganmatona. 8 Gubugubu sennin nan
yi na daliseene keden kedenna birin ma, e yeene

yie fatin yiren birin ma, e yi betin bama koeen nun
yanyin birin na, e naxa,

“Marigina Ala Senben Birin Kanna sarinan,

a sarinan, a sarinan,

naxan yina, naxan na,

e nun naxan fama.” _
9 Naxan doxi mangaya ghedeni naxan luma

habadan, dalise naaninne nema yi binyen nun

xunna kenla nun barikan bire na xa waxatin
naxan yi, 19 na fori muxu moxonen nun naaninne

yi e xinbi sinma nen a yetagi, e yi a batu, e yi e
manga komotine woli mangaya gheden yetagi, e yi
a fala na kanna xa naxan doxi manga gheden ma
naxan luma habadan, e naxa,

11 “Nxu Marigina, nxo Ala,

binyen nun xunna kenla nun senben daxaafiima,
amasoto i tan nan seen birin daxi,

e taranxi na1sagoon nin,

e daxiisagoon nin.”

S

Kedin nun Yexee Diina fe

INaxan yi doxi mangaya ghedeni, n yi kedi mafil-
inxina nde to suxina yiifanni sebenla yi tixi naxan
foxo firinna birin ma. A yi balanxi taxamaseri
solofere nan na. 2 N yi maleka senbemana nde
to naxan yi falan tima a xuini texin na, a naxa,
“Nde daxa a kedini ito taxamasenne kala alogo
a xa kedi mafilinxin nabi?” 3 Koni muxu yo mi
soto ariyanna nun boxo Xonna ma, hanma boxon
bun ma naxan yi noe a kedin nabiye, hanma a yi
a mato. 4N yi wuga kati, amasoto muxu yo mi
soto naxan yi daxa a na kedin nabi, hanma a yi

a mato. ° Nayi, na fonna nde yi a fala n xa, a
naxa, “I nama wuga. A mato! Yuda bonsonna
yatan naxanluxialo salenna naxan maningi kelixi
Dawuda xabilani, na bata senben soto a xa kedin

nabi e nun a taxamaseri soloferene.”
6 Nba, n yi yexee diina nde to tixi manga gbheden

nun dalise naaninne nun fonne tagi. Na Yexee
Diin yi luxi alo a koe raxabaxin nan yi a ra nun.
Feri solofere, yee solofere nan yi a ma, naxanye
yi findixi Alaa Nii soloferene ra a naxanye rafa
dununa yiren birin yi. 7 Naxan yi doxi manga
gbedeni, Yexee Diin yi sa kedi mafilinxin nasuxuna
yiifanni. 8 A to na rasuxu, dalise naaninne nun
fori moXonen nun naaninne yi e xinbi sin YeXee
Diin bun, kondenna yi e keden kedenna birin yii
e nun Xxema wuren naxanye yi rafexi wusulanna
ranaxan yifindixi yama saripanxina Ala maxandi
xuine ra. 9 E yi beti nenen ba, e naxa,
“I daxa i yi kedi mafilinxin tongo,
iyiataxamasenne ba a ma,
alogo a xa rabi.
Amasoto i bata yi faxa nun,
1yi muxune xunba Ala xa i wunla Xon ma,
keli bonsonne birin nun xuine birin
nun yamane birin nun siyane birin yi.
10T yi e findi en ma Alaa mangayaan muxune nun
a saraxaraline ra,

e mangayaan ligama nen boxon xun na.”

11N yi a matoma waxatin naxan yi, n maleka
wuyaxi xuiin me daliseene nun fonne nun manga
gheden nabilinni, e xasabin yi sige han wuli wuli
wuyaxinaxan mi yi yate. 12E yi betin bama, eyie
Xuini te, e naxa,

“Yexee Diin naxan bata yi faxa nun,

na daxa a Xxa senben nun nafunla
nun xaxinla nun fangan nun xunna kenla

nun binyen nun tantunna soto!”

13 Daliseene birin kore xonna nun boxo Xonna ma
e nun boxon bunni, e nun naxanye birin foxo igeni,

n yi daala birin xuiin mema, e betin bama, e naxa,
“Naxan doxi manga ghedeni
e nun Yexee Diina,

tantunna nun xunna kenla
nun binyen nun senben xa fi ne nan ma habadan!”

14 Dalise naaninne yi a fala, e naxa, “Amina.”
Fonne yi e xinbi sin, e yi Ala batu.

6

Taxamasenne fe

1 Na xanbi ra, n yi Yexee Diin to na taxamaseri
soloferena nde keden nabiye, n yi dalise naaninna
nde keden xuiin me, a xuiin luxi alo kuye sarinna,
a naxa, “Fa be!” 2N yi soo fixen to. Naxan yii doxi
a fari, xanla yi suxi na yii. E yi mangaya komoti
taxamasenna so a Xxun na. A siga no soton xunna
kenli, alogo a xa sa noon ti.

3 A to taxamasenna firinden nabi, n yi daliseen
firinden xuiin me, a naxa, “Fa be!” 4 Soo gbete yi
mininaxanyigbeelialo teena. Naxan yi doxi a fari,
dununa muxune bone xunbenla kala senben yi so
na yii alogo muxune xa e bode faxa, silanfan kuye
ghbeen yi so a yii.

5 A to taxamaseri saxanden nabi, n yi daliseen
saxanden xuiin me a fale, a naxa, “Fa be!” N yisoo
foren to. Naxan yi doxi a fari, sikeela yi suxi na yii.
6N yi xuina nde me dalise naaninne tagi alo fala

Xuina, a naxa, “Ligaseen ye keden maala ra soge
keden saranna ra. Ligaseen ye saxan fundenna
ra soge keden saranna ra. Koni i nama turen nun
manpaan tan kala.”

7 A to a taxamaseri naaninden nabi, n yi dalise
naaninden xuiin me a fale, a naxa, “Fa be!” 8N
yi soo fati noxondede ramaan to. Naxan yi doxi
a fari, na yi xili nen sayana. Laxira yi biraxi a
foxo ra. Boxoni taxunxin doxode naaninna ra, na
kedenna halagi senben yi so e yii silanfanna nun
fitina kamen nun fitina furen nun burunna sube
Xanene Xon.

9 A to taxamasenna suulunden nabi, muxun
naxanye bata yi faxa Alaa falan nun a sereyana fe
ra, n yine niine yelenne to saraxa ganden bun ma.
10 E yi ghelegbele, e naxa, “Marigi saripanxina,
pondin kanna, i mon buma han waxatin mundun
yi benun i xa Kkitin sa, i yi nxu faxa feen saran
dununa muxune ra?” 11 Doma fixen yi so e keden
kedenna birin yii. A yifala e xa, a e xa e matabu
waxatidi singen han e walike bodene nun e ngax-
akedenne birin xasabin yi defe naxanye faxama
alo e tan.

12 A to taxamasenna senninden nabi, n ni ito
nan to: Boxon yi xuruxurun kati! Sogen yi foro alo
kasa dugina. Kiken fan yi gbeeli alo wunla, 13kore
Xonna sarene yi yolon boxoni, alo foye gbeen na
xoden binla yigisan a bogine yi yolon. 14 Kore
xonna yi tunun alo kedin na mafilin, geyane nun
foxo ige tagi boxone birin yi ba e funfuni. 15 Na
xanbi ra, dununa mangane nun a kuntigine nun
sofa kuntigine nun nafulu kanne nun senbe kanne
nun muxun birin, konyine nun Xorone birin, ne yi

sa e luxun faranne nun geya yinle ra. 16 E lu a fale
geyane nun gemene xa, e naxa, “€ bira nxu fari!
Naxan manga ghedeni, ¢ nxu luxun na nun YeXee
Diina xolon bun. 17 Amasoto e xolo loxo gheen bata
a li, nde noe tiye a yetagi?”

7

Taxamasenna yi sa denkeleya yamaan ma

1Na xanbira, n yi maleka naanin to tixi dununa
tongon naaninne ma. Boxo Xonna foye naaninne
yi suxi e yii, alogo foye yo nama mini boxo Xonna
xun ma, hanma foxo igena hanma wudine xun
ma. 2 N yi maleka gbete to fe, keli sogeteden
binni, habadan Alaa taxamasenna yi suxi naxan
yii. Boxo Xonna nun foxo igen toro senben so
maleka naaninna naxanye yii, a yi Sonxo ne ma,
a naxa, 3 “€ nama fe naxin liga boxo Xonna ra
singen hanma foxo igena hanma wudine han en yi
taxamasenna sa en ma Alaa walikene tigi ra.”

4Nba, Alaa taxamasenna sa naxanye tigira, n yi
na xasabin me, muxu wuli keme muxu wuli tonge
naanin e nun naanin keli Isirayila bonsonne birin
yi:
5 Taxamasenna yi sa muxu wuli fu nun firin ma

Yuda bonsonni,

Ruben bonsonna,
muxu wuli fu nun firin,
Gadi bonsonna,
muxu wuli fu nun firin,
6 Aseri bonsonna,
muxu wuli fu nun firin,
Nafatali bonsonna,
muxu wuli fu nun firin,

Manase bonsonna,
muxu wuli fu nun firin,
7Simeyon bonsonna,
muxu wuli fu nun firin,
Lewi bonsonna,

muxu wuli fu nun firin,
Isakari bonsonna,
muxu wuli fu nun firin,
8 Sabulon bonsonna,
muxu wuli fu nun firin,
Yusufu bonsonna,
muxu wuli fu nun firin,
Bunyamin bonsonna,

muxu wuli fu nun firin taxamasenna yi naxanye
ma.

Yama gbeena Ala yctagi

9Na xanbira, n yi yama gheen to naxan xasabin
mi yi yate, sa Keli siyane birin nun bonsonne birin
nun yamane birin nun xuine birin yi. E yi tixi
manga gheden nun Yexee Diin yetagi, doma fixen
nagodoxi e ma, tugu deene suxi e yii. 19E yi e xuini
te, e naxa,
“Kisina en ma Ala nan yii
naxan doxi manga ghedeni

e nun Yexee Diina.”
11 Malekane birin yi tixi manga gheden nun fonne

nun dalise naaninne rabilinni, ne yi bira manga
ghbeden yetagi, e yetagine yi lan boxon ma, e yi Ala
batu, 12 e naxa,

“Amina! Tantunna nun binyen

nun fe kolonna nun barika biran
nun xunna kenla nun senben
nun fangan xa lu en ma Ala xa

habadan han habadan! Amina.”

13 Na fonna nde yi n maxodin, a naxa, “Doma
fixen nagodoxi ndee ma itoe ra? E Kkelixi minen
yi?” 14 N yi a yabi, n naxa, “N fafe, i tan nan na
kolon.” Ayi a fala n xa, a naxa, “Muxune nan e ra
naxanye bata dangu naxankata waxati gheeni. E
bata e domane xa, e yi e rafixa Yexee Diin wunli.”
15 Nanara, e tixi Alaa manga gheden yetagi,

e a batu yanyin nun kocen na a Batu Banxini.
Naxan doxi manga gbedeni,

na e yigiyama nen a konni.

16 Kamen mi fa e suxe sonon,

min xonla mi fa e suxe sonon,

sogen mi fa e ganne sonon,

kuye wolon yo mi mine e ma,

17 amasoto Yexee Diin naxan manga ghedeni,
na e masuxuma nen

alo xuruse rabana,

ayitieyeera,

siga siimaya tigi igene yi,

Ala yi e yeegene birin fitan

e yeerayi.

8

Taxamasenna soloferedena fe

1Yexee Diin to taxamasenna solofereden nabi,
kore xonna yi madundu han waxatidi. 2 N yi
maleka solofere to tixi Ala ystagi, Xota solofere yi
SO ne yii.

3 Maleka ghete yi fa saraxa ganden yestagi, wusu-
lan gan se xema daxin suxiayii. Ewusulan gheghe
SO a yil a gan daxin na, sa yama saripanxine
birin ma maxandi xuine fari, a yi ne gan saraxa
ganden xXxema daxin fari manga gheden yetagi.

4 Wusulanna tutin nun yama sarinanxina Ala
maxandi xuine yi te, keli malekan yii siga Ala
yetagi. SNaxanbira, malekan yi wusulan gan seen
tongo, a yi a rafe saraxa ganden teen na, a yi a
woli boxoni. Galan xuiin nun xuine nun kuyen nin
masoxonna yi mini, boxon yi xuruxurun.

Xota naanin singene yi fe

6 Nayi, xota soloferene yi maleka soloferen nax-
anye yii, ne yi keli xotane fedeni. 7 Maleka singen
yi a ghee xotaan fe. Balabalan Kkesen nun teen
nun wunla basanxin yi fa boxo xonna fari. Boxoni
taxunxin doxode saxanna ra, na kedenna yi gan, e
nun a wudine nun a seXe Xindene birin.

8 Malekan firinden yi a xotaan fe. Geme gbheena
nde yi sin foxo igeni naxan yi gbo alo geyaan gan-
matona. Foxoigene yitaxunxin doxode saxannara,
na kedenna yi findi wunla ra, 9 daliseen naxanye
birin yi pene na foxo igeni, ne yi faxa, menna
kunkine fan yi kala.

10 Malekan saxanden yi a ghee xotaan fe. Sare
gbeen ganmatoon yi keli kore, a ganma alo xaye
raxidi degena. Baane nun tigine birin yitaxunxin
doxode saxannara, saren yibira na keden yi. 11 Na
saren yi xili nen, “Se Xolena.” Na igene yi Xolo ayi,
muxu wuyaxi yi faxa na ige xolen mindeni.

12Malekan naanindenyia gbhee xotaan fe. Sogen
nun kiken nun sarene yitaxunxin doxode saxanna
ra, na kedenna yi yidimi, alogo na yaten noxon xa
ba e degen na. Na kenenna noxon yi ba yanyin nun
koeen kenenna ra.

13 Nba, n yi fe gbete to, n singbinna nde fala
ti xuiin me, a yi foyeni kore, a naxa, “Gbalona,



Lankenemayaan Sora 9:1 Xix Lankenemayaan Sora 9:10

ghalona, gbhalon boxo Xxonna muxune xa, maleka
saxanna bonne na e xotane fe waxatin naxan yi.”

9

Xotaan suulunden yi fe

1Malekan suulunden yi a Xotaan fe. N yi saren™
to kele kore, a bira boxoni, yili paxi tilinxin depinna
yi so a yii. 2 A yi yili naxin deen nabi, tutin yi te
a kui alo sulun gbeen teen tutina. Na yi sogen
nun kuyeni foro. 3 Tuguminne yi mini teen tutini
e Xuya ayi boxon ma, senben yi so ne yii alo tanle
boxon ma. 4 A yi fala e xa a e nama sexene halagi
boxon ma, hanma se xinde yo hanma wudine f5
adamadiine tun, Alaa taxamasenna mi naxanye
tigi ra. > E mi yi daxa e muxune faxa koni e xa e
naxankata kike suulun. E yi soXolen naxan tima
muxune ma, na yiluxinen alo tanla na muxun xin.
6 Na loxone yi, muxune sayaan fenma nen koni e
mi a toma. Sayaan xonla e suxuma nen han, koni
sayana a gima nen e ma.

7 Na tuguminne yi luxi nen alo soon naxanye
yitonxi yenge so xinla ma. Mangaya komoti taxa-
masenna e xunna alo Xxemana, e yetagine luxi alo
muxun yetagina. 8 E xun sexene luxi alo naxanle
xun sexena. E ninne luxi alo yatan pinna. ° E
xanle yi e kanken ma alo yenge so seen kanke
masaan wure daxina. E gabutene xuiin luxi alo
so0 wuyaxin na xidi wontorone ra, e yi e gi siga
yengeni. 10 E xunle luxi alo tali xunla. Xirinna
yi e Xxunla nan na naxan muxune soXolema han

9:1: Sareni ito findixi malekana nde taxamasenna ra alo
Lankenemayaan 12.4.

kike suulun. 11Yili Naxin Malekan nan yi e xun
na e mangan na, naxan xili Heburu xuini, Abadon.
Gireki xuiin tan yi, a xili nen, Apoliyon. Na bunna
neen, “Halagi Tiina.”

12 Gbalo singen bata dangu. Gbalo firin mon
luxi.

Xotaan senninden yi fe

13 Malekan senninden yi a xotaan fe. N yi
xuina nde me keli saraxa gande xema daxin feri
naaninne binni naxan yi Ala yetagi. 14 Xotaan
senninden yimalekan naxanyii,ayiafalanaxa,a
naxa, “Malekan naaninna naxanye xidixi Yufareti
baa gheen de, ne fulun.” 15 Na maleka naaninna
naxanye yi yitonxi na waxatin nun loXon nun
kiken nun neen ma, ne yi fulun alogo dununa
muxune yitaxunxin doxode saxanna ra, e Xa na
kedenna faxa. 16 Yenge soon naxanye yi soone fari,
muxu wuli moxonen doxode wuli fu. N na xasabin
nan mexi. 17 Na fe toon kui, n soone nun soo ragine
to na kiini: E kanke masane yi gheeli alo teena,
e mamiloxi alo safiri gemena, e neri fupiramana
alo dole tee funina. Soone xunne luxi alo yata
Xunna, teen nun tutin nun dole teen yi minima e
de. 18 Dunupa muxune birin yitaxunxin doxode
saxanna ra, na kedenna yi faxa na naxankata
saxanne Xon, teen nun tutin nun dole teen naxanye
yi minima e de. 19 Amasoto soone senben yi e deen
nun e xunla nin. E xunle yi luxi alo sanine. E
Xunne na, e muxune maxoloma naxanye ra.

20 Na ghalone mi muxun naxanye faxa, ne mi
Xete e yii foxon batu feen foxo ra e mi ninanne
kiin yiba hanma suxure xema daxina hanma a

sula daxina hanma a geme daxina hanma a wudi
daxina naxanye mi seen toma, e mi fe mema, e mi
noe sigan tiye. 21 E mi Xete e muxu faxan nun e
koerayaan nun e yanga suxun nun e munan foxo

ra.
10

Malekan nun kedi xurina fe

1 N yi maleka senbema gbete to gode Kkeli
ariyanna yi, kundaan filinxi a ma alo dugina,
sengunna rabilinxi a xunna ma. A yetagin
mayilenma alo sogena, a sanne yi teen yiyani

alo tee senbetenne. 2 Kedi mafilinxin xuridin
nabixin yi suxi a yii. Ayi a yiifari ma sanna ti foxo

igeni, a komenna xaren na. 3 A sonxo xuini te alo
yatan wurundun xuina. A to a xuini te, kuye sarin
soloferene yi e xui ramini. 4 E yi naxan falama, n
yi noe na sebe nen nun, koni n yi fala xuina nde me
keli kore, a naxa, “Kuye sarin soloferene naxan
falama, na ramara wundoni, i nama a sebe!”

> Na xanbi ra, n malekan naxan to tixi foxo igen
nun xaren ma, na yi a yiifanni te kore xonna
ma. 6 A yi a kolo habadan Ala xinli, naxan kore
Xonna nun boxo Xonna nun foxo igen daxi e nun
e yi seene birin. Malekan yi a fala, a naxa, “A

mi fa buma sonon! 7 Koni maleka solofereden
na a xotaan fe waxatin naxan yi, Alaa wundo fe

ragidixin kamalima nen nayi alo a rali a nabine
ma kii naxan yi, a walikene.”

8 Nba, n fala xuiin naxan me a singeni keli kore,
na mon yi falan ti n xa, a naxa, “Siga, i sa Kkedi
rabixin tongo na malekan yii naxan tixi foxo igen
nun xaren ma.” 9 N yi n maso malekan na, n

yi a fala a xa, a xa kedi mafilinxi xuridin so n
yii. A yi a fala n xa, a naxa, “A tongo, i yi a
ragerun, anaxunma ayinenide alo kumina, konia
ikuiin nafema nen xolen na.” 19N yi kedi mafilinxi
xuridin tongo malekan yii, n to a raso n dee, a yi
naxunndee alo kumina, konin to a ragodo n kuini,
n kuiin yi rafe xolen na. 11 Na xanbi ra, e yi a fala
n Xa, a n mon xXa nabiya falane ti lan yamane nun
siyane nun xuine nun mangane ma.

11

Sere firinne

1 Awa, e yi xayen so n yii naxan yi luxi alo
tamina se maliga seen na, a naxa, “Keli, i yi Ala
Batu Banxin nun saraxa ganden maliga e nun
muxun naxanye Ala batuma a kui. 2 Koni hali
1 mi Ala Batu Banxin sansan kuiin tan maliga,
na lu na. Amasoto na bata so siyane yii naxanye
Taa Saripanxini bodonma han kike tonge naanin
e nun firin. 3 N nan n sere firinne rasigama
nen nabiya falane ralideni kasa dugine ragodoxi
naxanye ma sununa fe ra, xi wuli keden xi keme
firin xi tonge sennin.”

4 Na sere firinne findixi oliwi wudi firinne nun
lenpune doxo se firinne nan na naxanye tixi boxon

birin Marigin yetagi. > Muxu yo wa fe naxin naba
feni e ra, teen minima nen e de, a yi e yaxune
halagi. Muxu yo wa fe naxin naba feni e ra, fo

na kanna xa faxa na Kkii nin. 6 Kore xonna balan
senbena e ra alogo tulen nama fa e nema nabiya

falane tiye waxatin naxan yi. Igene maxete senben
fan erawunlara, e monyifitinan sifan birin nadin
dununa muxune ma, e na wa a Xon waxati yo yi.

7E nema yelin e sereyaan be waxatin naxan vyi,
sube magaxuxin naxan tema yili naxin kui, na e
yengema nen, a yi e no, a yi e faxa. 8 E binbine
yi lu saxi taa gheen yama malandeni, muxune
e Marigin ghangban wudin ma taan naxan Yyi.

Na taan luxi nen alo Sodoma hanma Misiran.
9 Yamane nun bonsonne nun xuine nun siyane

birin e binbine toma nen han soge saxan e nun
a tagi. E mi tinpe ne xa maluxun. 10 Dunupna

muxune sswama nen muxu firinni itoe faxa feen
na, e naxan, e sanbane rasiga e bode ma amasoto

na nabi firinne bata yi muxune naxankata boxo
xonna fari. 11 Koni na soge saxan e nun a tagiin
na dangu, niin soma nen e yi fata Ala ra, e yi keli.
Naxanye birin e toma, ne gaxuma nen kati. 12E yi
xui gheena nde me kore naxan yi a falama, a naxa,
“E te be.” E yi te kore kundani, e yaxune yee Xori.
13 Na waxatin yeteni, boxon yi xuruxurun gheen ti.
Taani taxunxin doxode fuun na, na keden yi kala.
Muxu wuli solofere yi faxa na boxo xuruxurunni.
Muxun donxene yi gaxu, e yi Ala tantun naxan

kore.
14 Gbalon firinden bata dangu, koni a saxanden

famatoon niira.

Xotaan soloferedena
15 Maleka solofereden yi a xotaan fe. Fala xui
gbeene yi keli kore, e naxa,
“Dununa mangayaan bata findi
en Marigin nun a Muxu Sugandixin gheen na,
a mangayaan ligama a Xxun na nen

habadan han habadan!” ) _
16 Fori moxXonen nun naaninna naxanye yi doxi e

manga ghedene yi Ala yetagi, ne yi e Xinbi sin a bun

ma, e yetagine yi lan boxon ma, e yi a batu. 17E
naxa,

“Marigina Ala Senben Birin Kanna,

naxan na, naxan yina a foloni!

Nxu bata barikan biraixa .
bayo i bata i senbe gbeen nawalj,

iya mangayaan tixi naxan na.
18 Siyane bata yi xolo,
koni iya xolon yi fa,
faxa muxune makiti waxatin yi a li,
iyiiyawalikene saranna fi,
iyanabine, muxu saripanxine,
e nun naxanye gaxuxiixinla yee ra,
muxudin nun muxu gheena,
iyine halagi
naxanye boxon halagima.”

19 Ala Batu Banxin naxan ariyanna yi, na yi rabi.
N yi a Layiri Kankiraan™ to Ala Batu Banxini. Na
xanbi ra, kuyen nin masoXonna nun xuine nun
galan xuiin yi mini, boxXon yi Xuruxurun, bala-
balan kesene yi yolon han!

12

Naxanla nun ninginangana fe

1Taxamaseri gheena nde yi mini kore: paxanla™
maxidixin sogeni, kikena a sanna bun ma, man-
gaya komoti taxamasenna soxi a xun na sare fu

* 11:19: 11.19Layiri Kankirana fe mon sebexi Xoroyaan 25.10-22

kui. 12:1: Fetooniito foloxina, naxanliito findixi Yesunga nan
na. Koni falatide 12,17 kui, a bonsonna yi findi denkeleya yamaan
na. Yanyina nde, a findixi denkeleya yamaan maligan na fe toon
kui.

nun firin yi naxan ma. 2 A fudikannananyiara, a
gheleghelema dii barin soxoleni.

3 Taxamaseri gbete yi mini kore: Ninginanga
gbeeli gbeent nan yi na ra, xun solofere yi a ma e
nun feri fu, mangaya komoti taxamasenna yi soxi
a xun soloferene birin na. 4 Sarenef yitaxunxin
doxode saxanna ra, a yi na keden bandun kore
a xunla ra, a yi e rayolon boxoni. Naxanla naxan
yi diin barima, ninginangan yi sa ti na yetagi
alogo a xa a diin don a na a bari waxatin naxan
yi. 5 Naxanla yi dii Xemen bari, naxan mangaya
Xodexen ligama siyane birin xun na a manga wure
dunganna ra. Koni a dii Xemen yi rate kore Ala
nun a manga gheden fema. 6 Naxanla yi a gi, a
siga tonbonni Ala denaxan yitonxi a xa, alogo a xa
sa balo na han xi wuli keden keme firin xi tonge

sennin. ) _
7 Nayi, yenge gbeen yi keli kore xonna ma.

Malekan Mikeli nun a malekane yi na ninginan-
gan yenge. Ninginangan nun a malekane fan yi
yengen soma. 8 Koni a mi no soto, doxode mi fa
lu e xa kore xonna ma. 9 E yi ninginanga gbeen
woli boxoni, sani fonna, naxan xili Yinna Man-
gana hanma Setana, naxan dununa muxune birin
mayendenma. E nun a malekane birin yi rawoli
ayi boxo xonna ma. 10 Nayi, n yi fala xui gheena
nde me keli kore, a naxa,

“Iki, en ma Alaa kisin nun a senben

nun a mangayaan waxatin bata a li,

T 12:3: Ninginangan findixi Setana misaala nan na.  12:4:
Sareni itoe findixi malekane taxamasenne ra. Setana bata
malekana ndee ramurute Ala ma, e yi godo boxoni e findi pinanne
nun yinnane ra.

e nun a Muxu Sugandixina senbena.

Amasoto en ngaxakedenne kansun muxun bata
woli boxoni,

naxan yi e kansunma koeen nun yanyin na

en ma Ala xa. N
11E yi a no Yexee Diin wunla

nun e sereya falan xon,
e mi e yete niin natanga,
e tin sayaan ma.

12Nanara, ¢ tan naxanye kore xonna ma,
€ Sewa. '
Koni gbalon boxo Xonna nun foxo igen xa,

bayo Yinna Manga Setana xanexin bata godo ¢
fema,
amasoto a kolon a waxati xunkuye mi a xa.”

13 Ninginangan to a to, a bata rawoli ayi boxon
ma, naxanla naxan dii Xxemen bari, a yi na sagatan
folo. 14 Nayi, gubugubune yi so naxanla yii alo
singbin gheen gubugubune alogo a xa tugan a siga
han denaxan sa yitonxi a xa tonbonni, a sa baloma
denaxan yi nee saxan e nun a tagi, a yi tanga
sanin ma. 15 Nayi, sanin yi igen baxun naxanla
foxo ra alo baana, alogo baan walanna xa a xali.
16 Koni boxo xonna yi naxanla mali, a yi rabi, a yi
igen min ninginangan naxan baxun naxanla foxo
ra. 17 Ninginangan yi Xolo paxanla ma kati! A yi
siga naxanla bonson donxene yengedeni, naxanye
Alaa yamarine suxuma, e nun naxanye Yesu a fe
sereyaan bama. 18 Ninginangan yi sa ti foxo igen
de.

13

Sube magaxuxi firinne fe

1Nba, n yi sube magaxuxina™ nde to te foxo igen
xXorera, xun solofere, feri fu a ma. Mangaya komoti
taxamasenne soxi a feri funera, Alarayelefu xinla
nde sebexi a xunne birin ma. 2N sube magaxuxin
naxan to, na yi maliga burunna parin nan na, a
sanne yi luxi alo kanko gbheen sanne. A deen luxi
alo yatan dena. Ninginangan yi a senben nun a
manga gheden nun no gheen so a yii. 3N yiaxunna
nde to, nayiluxialo enaamaxolo gheentinaxana
faxe, koni na yiren bata yi bari. Dununa muxune
birin yi kabe gbeen ti sube magaxuxini ito ma, e
bira a foxo ra. 4 Muxun birin yi ninginangan batu
amasoto a bata yi senben so sube magaxuxin yii.
E yi sube magaxuxin batu, e naxa, “Nde luxi alo
sube magaxuxini ito, nde not a yenge?”

> Waso falan nun marayelefu falan ti fena Ala
ma, na senben yi sa sube magaxuxin de, fe naxin
naba senben yi so a yii kike tonge naanin e nun
firin. 6 A yi Ala rayelefu f5lo, a lu a xili kale e nun
Ala doxodena e nun naxanye birin ariyanna yi.
7Yama saripanxin yenge senben yi so a yii, alogo
a Xa e no. Senben yi so a yii bonsonna birin nun
yamane birin nun xuine birin nun siyane birin
xun na. 8 Dunupa muxune birin e xinbi sinma nen
a bun ma, naxanye birin xili mi sebexi Yexee Diina
Nii Rakisin Kitabun kui xabu dununa da waxatini,
naxan bata yi faxa nun e fe ra. 9Nba, xa naxan tuli
na, a Xxa a tuli mati.
10 Xa kasorasaan nagidixi naxan ma,

* 13:1: Sube magaxuxin findixi yamanan manga gbeen senben
misaala ra na waxatini. Yamanan manga gheen yi denkeleya
muxune naxankatama. A mon finde to dunupa mangane senbe
naxin misaala ra.

na sama nen kasoon na yati.
Xa sayaan nagidixi naxan ma silanfanna ra,
na faxama nen silanfanna ra yati.
Nanara, yama saripanxin lan e xa e tunnafan e
togondiya.

11Nba, n yi sube magaxuxi gheteT to mine boxoni.
Feri firin yi a ma, ne luxi alo Yexee Diin fenne,
koni a yi falan tima alo ninginangana. 12 A yi
sube magaxuxi singena noon birin nawalima a
noXoni, a yi a liga boxXon nun a muxune birin yi e
Xinbi sin na sube magaxuxi singen bun ma, naxan
maxolode naxin bata yi bari. 13 Sube magaxuxi
firindeni ito yi kabanako taxamasenne ligama, a
yi teen nagodo boxon ma muxune yestagi keli kore.
14 Senben naxan so a yii a xa kabanako taxam-
asenne raba sube magaxuxi singen noXoni, na yi
dunupa muxune mayenden, a yi a fala dunupa
muxune xa a e xa sube magaxuxi singen sawuran
nafala e suxuren na suben naxan bata yi maxolo
silanfanna ra, a yi bari. 15 Senben yi so sube mag-
axuxi firinden yii alogo a xa niin bira sawurani,
alogo na sawuran xa falan ti, a mon xa muxune
faxa naxanye mi e xinbi sinma sawuran bun ma.
16 A yi a liga a muxune birin xa karahan taxam-
asenna yi lu e birin yiifanna ma hanma e tigi ra,
muxudin nun muxu gheena, nafulu kanna nun

T 13:11: Sube magaxuxi gbete findixi mangane seri batune
misaala ra. Na waxatini, yamanan manga gbeen yi batuma alo
alana nde. Naxanye findixi yamanan manga gheen sawurane ki
muxune ra, ne senben misaala nan sube magaxuxi firindeni ito
ra. Ne nan yi katama yamanan muxune birin xa mangan batu alo
ala, anu, denkeleya muxune mi yi noe na lige. A finde to dununa
mangane seri batune fan misaala ra.

yiigelitona, xoron nun konyina. 17 Muxu yo mi noe

seen sare hanma e seen mati xa na taxamasenna
mi a ma, sube magaxuxin xinla hanma a xinla

taxamasenna xasabina. o
18 F5 xaxinla xa soto nen feni ito yi. Xa naxan

xaxilina, na kanna xa sube magaxuxin xinla taxa-
masenna xasabiniito yate kifani, a yi abunna fala,
amasoto Xemena nde xinla nan a bunnara, a tan ni
ira: keme sennin tonge sennin e nun sennin.

14

Muxu xunbaxine betina_ o
I Nba, n mon yi Yexee Diin to tixi Siyon Geyaan

fari, e nun muxu wuli keme wuli tonge naanin
wuli naanin nan yi a ra a xinla nun a Fafe xinla
yi sebexi naxanye tigi ra.” 2N yi fala xuina nde me
keli kore, naxan yi luxi alo ige walan gbeen xuina
alokuyen sarin xui gheena. N fala xuiin naxan me,
na yi luxi nen alo konden maxane nan yi konden
maxani. 3 E yi beti nenen bama manga gheden nun
dalise naaninne nun fonne yetagi. Muxu yo mi
yi noe a maxaranne na betin ma fo na muxu wuli
keme wuli tonge naanin wuli naaninna naxanye
yi xunbaxi boxo xonna fari. 4 Ne nan mi e yete

 13:18:  666: Ndee laxi a ra fa fala na yaten findixi wundo
taxamasenna nan na lan Romi taan manga gbheen xinla ma naxan
xili Nero. Heburu xuiin nun Gireki xuiin sebelidine keden kedenna
birin yi lanxi yatena nde ma men kaane ghee wundo kiini. Muxun
na mangan xinla tongo, a yi a xinla sebelidine yatene sa e bode ma,
na malanxin lanma keme sennin tonge sennin e nun sennin nan
ma. Men kaane miriyani, solofere nan yate kamalixin na. Sennin

fan yi a yita fa fala, na muxuna fe mi kamalixi. * 14:1: A mato
Lankenemaya 7.4-8 kui.

raxosinaxanle xon, e sarinan. E yibiraxi Yexee Diin
foxo ra a na yi siga dede. E bata yi xunba muxune
tagi e lu alo boxon bogise singe fanin naxanye fima
Ala nun Yexee Diin ma. 5 Wule falan mi yi minima
e de mume! Fe yo miyi e ra.

Maleka saxanne fe

6 Nba, n yi maleka ghete to tuganne kore xonna
ma. Habadan Xibaru Fanin falana a yii, a a ralima
dununa muxune ma, e nun siyane nun bonsonne
nun xuine nun yamane birin. 7 A yi a falama a
Xuini texin na, a naxa, “€ gaxu Ala yee ra, € yi
binyen fi a ma, amasoto a Kkiti sa waxatin bata a li.
€ a batu, a tan naxan kore xonna nun boxo Xonna
nun f5xo igen nun tigine daxi.”

8 Malekan firinden yi fa a foxo ra, a naxa, “Ba-

bilon taa gheent bata kala! A bata kala, a tan
naxan a tinxintareyaan dolon fixi siyane birin
ma.”

9 Malekan saxanden yi fa e foxo ra, a yi a
xXuini te, a naxa, “Xa muxu yo sube magaxuxin
nun a sawuran batu, a yi tin a taxamasenna xa
sa a tigi ra hanma a yiin ma, 19 na kanna fan
Alaa xolon manpaan minma nen naxan saxi Xolo
igelengenna kui, a yi naxankata teen nun dole
teeni maleka saripanxine nun YexXee Diin yetagi.
11 E paxankata teen tutin tema nen habadan han
habadan, matabu mi e xa koeen nun yanyin na e

T 14:8: Babilon taan findixi wundo falan nan na naxan bunna
neen fa fala Romi taana. Romikaane yi Alaa yamaan naxankatama
Yoni waxatini alo Babilon taan yi Alaa yamaan naxankatama
Daniyeli waxatini.

tan naxanye sube magaxuxin nun a sawuran ba-
tuma e tan naxanye tinma a xinla taxamasenna yi
sa e ma.” 12 Nanara, yama sarinanxin lanma nen
e yi e tunnafan, naxanye Ala yamarine suxuma e
denkeleya Yesu ma.

13 Na danguxina, n yi fala xuiin me keli kore,
a naxa, “Ito sebe: Sewan na kanne xa naxanye
faxama Marigini folo iki ma.” Alaa Nii Saripanxin
naxa, “Nondin nan na ra, e e matabuma nen e
wanli, amasoto e wanle biraxi e foxo ra.”

Se xabana boxoni
14 Nba, n yi kunda fixen to. Adamadi maligana
nde yi doxi na kundaan fari, mangaya taxamaseri
komotin Xema daxin soxi a Xxun na, wolite Xenxena
a yii. 15 Maleka gbete yi keli Ala Batu Banxini,
naxan yi doxi kundaan fari, a yi a xui ramini
na ma, a naxa, “I ya woliten tongo, 1 seen xaba,
amasoto se xaba waxatin bata a li boxoni, a bata
mo.” 16 Nayi, naxan yi doxi kundaan fari, na yi a
woliten nadangu boxo Xonna fari, a boxo xonna se

xXaba daxin pan fefe!

17 Awa, n yi maleka gbete to kele Ala Batu Banx-
ini ariyanna yi, wolite Xenxena nde na fan yii.

18 N mon yi maleka ghbete to mine ariyanna
saraxa badeni, naxan yi teen Xxun na. Wolite
XenXen yi suxi naxan yii, a yi falan ti na xa a xuini
texin na, a naxa, “I ya wolite XenxXen naso boxo
xXonna manpa bogine ra, i yi e xaba amasoto e bata
mo!” 19 Malekan yi a woliten nadangu boxon fari, a
manpa bogine xaba. A yi e rawoli Alaa xolo gbeen
manpa igen badeni. 20 E sa manpa bogine bodon
manpa bogi ige badeni taa xanbin na. Wunla yi

mini manpa bogi ige badeni, a te han soone deni
lanna, a boxon manpa ige baden ma han fayida
kilo keme saxan noxon.

15

Malekane nun fitina donxene fe
1Nba, n mon yi taxamaseri ghee magaxuxi gbhete
to kore xonna ma, maleka solofere nan yi a ra
fitina fe solofere yi naxanye yii. Fitina fe donxene

nan ne ra, amasoto Alaa xolon kamalima ne nan
Xon ma. _ _
2 Na xanbi ra, n yi lonna nde to, a gbo alo

foxo igena naxan mayilenma alo kilasi fixena, a
basanxi teen na. N yi muxuna ndee fan to tixi na
lonna ma naxanye sube magaxuxin no e nun a
sawuran nun a xinla xasabina, Alaa kondenne yi
suxi e yii. 3E yi Alaa walikeen Musaa betin bama e
nun Yexee Diina betina, e naxa,
“Marigina, Ala Senben Birin Kanna,
I ya wanle gho, e magaxu!
Siyane birin ma mangana,
iya kiraan tinxin. Nondin nan a ra.
4Marigina, nde mi gaxue i tan yee ra,
a tondi i xinla binye?
Amasoto i tan nan keden pe sarinpan.
Siyane birin fama nen,
e yiibatu.
Amasoto 1 ya tinxinyaan bata makenen.”

>Na xanbira, nyi Ala Batu Banxin deen nabixin
to kore, Alaa sereya bubuna. 6 Fitina fe soloferene
yi maleka soloferen naxanye yii, ne yi mini Ala
Batu Banxini, e maxidixi taa dugi sarinanxine yi
naxanye yi mayilenma, e kanke yi xidixi Xema tagi

xidine ra. 7 Awa, na dalise naaninna nde keden
yi Xema lenge solofere so maleka soloferene yii
naxanye yi rafexi habadan Alaa xolon na. 8 Ala
Batu Banxin yi rafe tee tutin na fata Alaa binyen
nun a senben na. Muxu yo mi yi noe soe Ala Batu

Banxini han maleka soloferene fitina fe solofer-
ene yi kamali.

16

Alaa xolo lengenne fe

1 Nba, n yi fala xui gbeen me keli Ala Batu
Banxini. A yi a falama maleka soloferene xa, a
naxa, “€ siga, ¢ sa Alaa xolo lengen solofereni itoe
yixele boxo Xonna ma!”

2 Maleka singen yi siga, a sa a ghee lengenni
Xele boxon ma. Sube magaxuxin taxamasenna yi
muxun naxanye ma, € nun naxanye yi a sawuran
batuma, fure naxin yi mini ne fatin ma. 3 Malekan
firinden yi a gbee lengenni xele foxo igeni. Igen yi
liga alo muxu faxaxin wunla. Daliseen naxanye
birin yi foxo igeni, ne birin yi faxa. 4 Malekan
saxanden yia gbee lengenni xele baane nun tigine
yi, e birin yi findi wunla ra. 5 Malekan naxan yi
igene Xun na, n yi na xuiin me, a naxa,

“I tinxin, i tan naxan na,

i tan naxan yi na a foloni,

itan saripandena,

1 bata Kkitin sa tinxinni,

6 bayo e bata i ya yama saripanxin nun nabine
wunla ramini.

Nayi, i bata wunla so e yii,

e yiamin.

Nananlan ema.”

7 Awa, n yi fala xuiin me keli saraxa gandeni, a
naxa,

“Nondin na ara,
Marigina, Ala Senbe Birin Kanna,
1 kitine sama tinxinna nun pondin nin.”

8 Malekan naaninden yi a gbee lengenni xele
sogen fari. Ala yi tin, sogen xa yamaan magan
a yilinga gbeen na. 9 A yilinga gbeen yi muxune
magan, e yi Ala xinla rayelefu, senben naxan yii a
fitina feniitoe rafa. E mi e xun xanbi so e yulubine
yi, e yi Ala binya.

10Malekan suulunden yi a gbee lengenni xele na
sube magaxuxina manga gheden ma, a yamanan
yi lu dimini, muxune yi lu e lenne Xinne Xoleni.
11 Ala Naxan Kore, e yi na rayelefu e xolen nun e
fure de paxine fe ra. Koni e mi xete e kewali naxine
foxora.

12 Malekan senninden yi a ghee lengenni xele
Yufareti baa gheeni. Baan yi xara alogo mangan
naxanye fama sa keli sogeteden binni, ne xa ki-
raan soto. 13 Nba, n yi yinna saxan to mine ning-
inangan nun sube magaxuxin nun wule nabiin
de, e luxi alo xunpene. 14 Yinnane nan yi ne ra
naxanye kabanako feene ligama. E siga dununa
mangane birin fema alogo e xa e malan yenge so
xinla ma Senbe Birin Kanna, Alaa loxo gbeena fe
ra.

15 Marigin naxa, “A mato, n fa feen muxune
raterenama nen alo mupadena. Sewan na kanna
Xa naxan luma a yee ra yi, a yi a dugine kantan
alogo a ragenla nama mini, a yagi.”

16 Nba, yinnane yi mangane malan yirena nde
yi denaxan xili Heburu xuini Haramagedon.

17 Malekan solofereden yi a ghee lengenni xele
foyeni. Fala xui gbeen yi keli manga ghedeni Ala
Batu Banxini, a yi a fala, a naxa, “A bata pan!”
18 Kuyen nin masoXonna nun xuine nun galan
xuiin yi mini, boxXon yi xuruxurun gheen ti naxan
noxXon munma yi liga xabu muxune da! 19 Taa
gheen yi taxun saxanna ra. Siyane taane yi kala.
Ala mi pninan Taa gheen Babilon™ xon, a yi a Xl
gbeen manpa lengenna so men kaane yii, alogo
e xa Alaa xolon min. 20 Ige tagi boxone birin yi
tunun. Geyane fan mi yi fa toma. 21 Balabalan
kese binyene yi lu yolonpe muxune ma naxanye yi
kilo tonge naaninna liye. Muxune yi Ala rayelefu
na fitina balabalan kesena fe ra, amasoto na yi
magaxu kati!

17

Yalunde naxalan gbeena fe

1 Na xanbi ra, lenge soloferene yi suxi maleka
soloferen naxanye yii, na nde keden yi fa n fema,
a naxa, “Fa be, yalunde naxalan gbeena* fe kitin
sama kii naxan yi, n xa na yita i ra, naxan find-
ixi taa gheen misaala ra naxan tixi baa wuyaxi
longonna ra. 2 Dununpa mangane yalunyaan liga
a tan nan xon, dununa muxune birin yi e min a
yalunyaan dolon na han e xunne yi keli.”

* 16:19: Babilon taan findixi wundo falan nan na naxan bunna
neen fa fala Romi taana. Romikaane yi Alaa yamaan naxankatama
Yoni waxatini alo Babilon taan yi Alaa yamaan npaxankatama
Daniyeli waxatini. * 17:1: valunde naxalan gbeeni ito findixi
Romi taan misaala ra.

3 Alaa Nii Saripanxin yi so n yi, malekan yi n
tongo, a siga n na tonbonni. N yi sa paxanla nde to,
a doxi sube magaxuxi gbeela nde fari, Ala rayelefu
falane yi sebexi naxan yiren birin ma a xinle ra.
Xun solofere nun feri fu nan yi a ma. 4Na naxanla
yi maxidixi dugi mamiloxin nun a gbeela nan na
e nun Xemaan nun boxo bun nafunle nun geme

tofapine.T Xema igelengenna a yii, na rafexi fe
haramuxine nun a yalunya fe xosixine birin na.
> Xinla nde yi sebexi a tigi ra, wundo feen nan yi
nara, a naxa,
“Babilon Taa Gbeena,
Yalunde naxanle nun dununa fe haramuxine birin
nga.”
6 Awa, n yi na naxanla to, a minxin nan yi
a ra yama sarinanxin wunla nun Yesu a sere
togondiyaxine wunla ra. N to a to, n yi kabe
kati. 7 Malekan yi n maxodin, a naxa, “I kaben
nanfera? N naxanla fe wundo feen bunna falamai
Xanen e nun sube magaxuxin naxan a xalima, xun
solofere nun feri fu naxan ma. 81 sube magaxuxin
naxan toxi, na yi na nun, koni iki, a mi fa na. Anu,
a mon tema nen yili paxin na, a sa halagi. Dununa
muxun naxanye birin xili mi sebexi habadan Nii
Rakisin Kitabun kui benun dununa xa da waxatin
naxanyi, ne na sube magaxuxin to waxatin naxan
yi, e kabema nen, amasoto a yi na nun, koni a mi fa
na iki, anu a mon fama nen.”

T 17:4: boxo bun nafunla: Gemen siyana nde nan ma fe falaxi be
naxan toma foxo ige yi xaxunna ndee kui. Na gemen xili nen “perili.”

i 17:5: Babilon Taa Gbeena: Wundo falan na a ra naxan Romi
taan nan ma fe falama.

9 “Na ma, fo xaxinla nun fe kolonna nan xa
lu en yi: Xun soloferene findixi na taan geyaan
soloferene nan na, naxanla doxi naxanye fari. E
mon findixi manga soloferene nan na. 10 Suulun
bata kala. Keden mangayani iki, boden munma
fa singen. A na fa waxatin naxan yi, a waxatidi
nan tun nabama. 11 Sube magaxuxin naxan yi na
nun, koni a mi fa na, na yeteen findixi mangan
solomasexeden nan na, a mon manga soloferene
Ve, a sigan halagin nan ma.”

12 «T feri fuun naxanye toxi, ne findixi manga
fuuna ndee nan na, naxanye munma mangayaan
folo singen, koni e mangayaan ligama nen wax-
atidi bun ma sube magaxuxin waxatini. 13 E
birin miriyaan keden: e e senben nun e fangan
birin soma nen sube magaxuxin yii. 14 E Yexee
Diin yengema nen, koni Yexee Diina e noma nen,
amasoto Marigine Marigin nan a ra, e nun Man-
gane Mangana. E nun a muxu xilixine nun a
muxu sugandixine nun a muxu togondiyaxine fan
yinoon soto.”

15Malekan yi a fala n xa, a naxa, “l igen naxanye
toxi, yalunde naxanla yi doxi denaxan yi, bonsonne
nun yamane nun siyane nun xuine nan ne ra. 161
feri fuune nun sube magaxuxin naxanye toxi, ne
yalunde naxanla rapnaxuma nen, e yi a yii seene
birin ba a yii, e yi a rageli. E yi a fati benden don,
e yi a gan. 17 Amasoto Ala nan na saxi e boneni,
e xa a sagoon liga. E birin yi lan a ma, e yi e
senben nawali sube magaxuxina mangayani han
Alaa falan yi kamali.”

18 “T naxanla naxan toxi, na findixi taa gbeen

nan na naxan mangayaan ligama dununa man-
gane birin xun na.”

18
Babilon kala fena
1 Na danguxina, n mon yi maleka gbete to gode
keli kore naxan senbe yi gbo, a noron degen yi
boxon birin yiyalan. 2 A yi a Xuini te, a naxa,
“Babilon taa gheen™ bata bira,

a bata kala! . . o
A bata findi ninanne nun yinna paxine birin

doxoden na o
e nun xoli paxin nun sube haramuxi xosixin sifan

birin konna.
3 Amasoto siyane birin bata a yalunyaan dolo Xolen

min.

Dunupna mangane birin bata yalunyaan liga a xon.

Dunupa yulane bata findi nafulu kanne ra a na-
fulu kanya gbeen xon.”

4 Na xanbi ra, n yi fala xui gbete me keli kore, a

naxa,

“N ma yamana, ¢ keli a yi,

alogo e nama basan a yulubine ra,

e nun ne yi fitina fena ndee soto ¢ bode xon.

5 Amasoto a yulubine bata e malan e bode fari

te han kore xonna. .
Ala mi pinanxi a fe paxine Xon ma.

6€asarannafi .
alo a bonne saranxi kii naxan vi,

¢ a saranna fi a kewanle ra doxode firin.
A dolon saxi igelengenna naxan kui,

¢ na rafe doxode firin.

*
18:2: Babilon taa gheena: Wundo falan na a ra naxan bunna
neen fa fala Romi taana.

7Abinyen nun yste yinaxunna naxan nagidi a yete

€ na toron nun a soxolen poxonna ragidi a ma.

Amasoto a fala nen a yete ma, a naxa,

‘A mato,

n bata findi naxalan mangan na,

kana gile min na,

n mi sune mume!’

8 Na ma, fitina feni itoe birin fama a ma nen loxo
kedenni:

furen nun sunun nun fitina kamena,

a mon yi woli teeni, a gan.

Amasoto Marigina Ala senben gbo

naxan a kitin saxi.”

9Dunupa mangan naxanye luxi yalunyaan nun
yete yinaxunni a Xon, ne na a ganmatoon tutin to te
waxatin naxan yi, e sunuma nen, e wuga a fe ra.
10E gaxuxin yi sa ti wulani a paxankatana fe ra, e
yi a fala, e naxa,

“Gbalona, ghalona,

Babilon taa gbeena,

taa senbe kanna,

i ya kitin bata fa i ma sanna ma kedenni!”

11 Dunupa yulane fan sunuma nen, e wuga a fe
ra, amasoto muxu yo mi fa e sare seene sarama
sonon: 12 naxanye findixi xemaan nun gbeti fixen
nun boxo bun nafunle nun perili geme tofanin
nun taa dugi fanine nun dugi mamiloxine nun
dugi fani gbete nun dugi gheele nun wudi fani
sifane birin na e nun se fanin sifan birin naxanye
rafalaxi sama ninna ra, e nun wudi fanine nun su-
lan nun wuren nun geme fani fixene, 13 e nun sina-
mon wudi Xiri paxumen nun se Xiri pnaxumene nun

latikononna nun mirihi latikononna nun wusu-
lanna nun dolon nun turen nun murutu fupnin

nun murutun nun pingene nun yeXeene nun soone
nun wontorone nun konyine nun muxune niine.
14Yulane yi a fala taan muxune xa, e naxa,

“Sare seen naxanye birin xoli i ma,

ne bata tunun,

iyanafunle nuniya noron bata pan.

E mi fa toma sonon!” . _
15Yulan naxanye nafunla soto na taani yulayani,

ne sa tima nen wulani, amasoto e bata gaxu a
naxankatan yee ra, e wugama nen, e sunu. 16Eyia
fala, e naxa,

“Gbalona.
Gbalon taa gbeeni ito xa.

Na kaane yi maxidixi taa dugi fanin nin,

e nun dugi mamiloxin nun a gheela

e nun Xxemaan nun geme tofanine.

17 Nafulu gbee sifani ito bata raxori sanpa ma

kedenni!” o
Kunki ragine nun kunki kui muxune nun

kunkin walikene birin yi sa ti wulani. 18 E gheleg-
belema, e yeen tixi a ganmatoon tutin tematoon na,
e naxa, “Taa mundun yi maliga taa gheeni ito ra?”

19 E lu ghangbanna sc e xunne yi sununi, e yi lu
wugg, e sunu, e naxa,

“Gbalona,

ghalon taa gbeeni ito xa!

Kunki kanne birin findixi nafulu kanne ra taani
ito nin.

A bata raxori sanna ma kedenni!”

20 € sewa a halagi feen na,
¢ tan naxanye kore xonna ma,

¢ tan yama sarinanxin nun a nabine nun a Xerane,
¢ fan xa sewa.
Amasoto Ala bata a malkiti,
a yi ¢ xun mafala kitin bolon.
21 Nba, maleka senbemana nde yi geme gheen

tongo alo se din gemena a yi a woli foxo igeni, a

naxa,

“Babilon taa gheen nawolima ayi kala senbe sifani
ito nin,

a mi fa to sonon. . .

22 Konden xuiin nun yenla xuiin nun xulen xuiin
nun

Xota xuiin mi fa mema ayi sonon!

Walike kesuxi sifa yo mi fa toma ayi sonon.

Se din xuiin mi fa mema ayi sonon!

23 Lenpu degen mi fa toma ayi sonon.

Naxalandin nun paxalandi kanna xuiin mifa mema
ayi sonon.

Na birin bayo ¢ yulane yi findixi dunupa senbe
kanne nan na.

Na birin bayo € dununa muxune birin mayenden
nen ¢ woyimeya feene xon.

24 Alaa nabine nun a yama saripanxin wunla

minixi Babilon taan nin
muxun naxanye birin faxa boxoni,

ne wunla goronna a tan nan ma.”

1 Na danguxina, n yi fala xui gheen me kore
naxan yiluxi alo gali gheen xuina, a naxa,

“Tantunna Ala xa! .
Kisin nun binyen nun senbena en ma Ala nan yii!

2 Amasoto a kitine sama pondin nun tinxinna nin.
A bata paxalan yalunxi gbeen makiti

naxan yi dunupa kalama a yalunyaan na.™
A mon yi a walikene faxa feen saran ara.”
3E mon yi a fala, e naxa,

“Tantunna Ala xa!
Taan gan tutin luma nen te habadan.”

4Fori moXonen nun naaninne nun dalise naaninne
yie xinbisin, e yi Ala batu, a doxi a manga ghedeni,
e naxa,

“Amina! Tantunna Ala xa!”

Yexee Diina naxalandi tiin naxanaxana

5 Na xanbi ra, fala xuiin yi keli manga gbedeni
naxan a fala, a naxa,
“€ en ma Ala tantun,
¢ tan a walikene birin,
€ tan naxanye gaxuxi a yee ra,
muxudin nun muxu gheena.”
6 Nba, n yi fala xuiin me, naxan yi luxi alo gali
gbeen xuina, a mon yi luxi alo ige walan gheen
xXuina, e nun kuye sarin gheen xuina. A naxa,

“Tantunna Ala xa!
Amasoto en Marigina,

Ala senben birin kanna nan mangayaan nabamal!
7En sewa, en naxan.
En yi binyen fi a ma!
Bayo Yexee Diina paxalandi tiin waxatin bata a li,
a naxalandin bata a yiton.
8 Dugi fani sarinanxin mayilenxin bata so a yii a
maxidi seen na.”

Dugi fanin findixi yama saripanxina tinxinyaan
misaala nan na.

9 Na xanbi ra, malekan yi a fala n xa, a naxa,
“Ito sebe: ‘Sewan na kanne xa naxanye xilixi Yexee

* 19:2: Naxalan yalunxin findixi wundo falan na lan Romi taan
ma.

Diina naxalandi tiin sswa bande donni.” ” A mon
yi a fala n xa, a naxa, “Alaa nondi falane nan itoe

ra.”
10N yi n xinbi sin a bun ma a batu feen na,

koni a yi a fala n xa, a naxa, “I nama na liga! I
walike boden nan n tan na e nun i ngaxakedenna
naxanye birin na Yesu a fe seren ba. Ala nan xa
batu!” Bayo Yesu a fe sereya falan findixi Alaa Nii
Saripanxin nabiya falane nan na.

Soo ragiin nun soo fixsna fe

11 Nba, n yi kore xonna to rabixi, n yi soo fixen to.
Naxan yi doxi a fari, na yi xili nen Tinxinna nun
Nondina. A kitin nun yengen nabama tinxinna
nin. 12 A yeene yi luxi alo tee degena. Mangaya
taxamaseri wuyaxi yi soxi a Xxun na. Xinla yi
sebexi a ma, muxu yo mi naxan kolon, fo a tan.
13 Domaan naxan yi ragodoxi a ma, na bata yi
sin wunli. A xili nen, “Alaa Falana.” 14 Ariyanna
ganle yi biraxi a foxo ra, e yi doxi soo fixene fari.
E maxidixi taa dugi fixe saripanxini. 15 Silanfan
XenxXen yi minima a de, a yi siyane noma naxan na.
A tan nan mangaya XodeXen ligama siyane birin

Xun na a manga wure dunganna ra.T A tan nan
manpa bogine bodonma Ala Senben Birin Kanna
xolo gheen manpa ige badeni. 16 Xinla sebexi a
domaan nun a danban ma, a naxa, “Mangane
Mangana, Marigine Marigina.”

17 Nba, n yi malekan to tixi sogen tagi. Xonla
naxanye birin yi kore foyeni, a yi falan ti ne xa
a xXuini texin na, a naxa, “€ fa be, ¢ fa ¢ malan
Alaa donse donna malan gbheena fe ra, 18 alogo ¢

T 19:15: Yaburin 2.9

xa fa mangane suben don e nun sofa kuntigine
nun senbemane nun soone nun soo ragine e nun
muxune birin, Xorone nun konyine, muxu gheen
nun muxudina.”

19N yi na sube magaxuxin to, e nun dununa
mangane nun e ganle. E yi malanxi alogo e xa
na kanna yenge naxan doxi soo fixen fari, e nun
a ganla. 20 E yi sube magaxuxin suxu, e nun
wule nabiin naxan yi kabanako feene ligama a
yetagi a muxune mayenden naxanye xon e yi tin
sube magaxuxin taxamasenna xa sa e ma, e yi a
sawuran batu. E firinna birin nenen yi woli ayi tee
daraninaxan degema dole teen na. 21 Naxan yi doxi
soo fixen fari, silanfanna naxan yi minima na de,
nayia donxene faxa, xoline yilugo e binbine ra.

20

Nee wuli kedenna mangayana fe

1Nba, n yi malekan to gode keli kore, yili naxin
depinna a yii e nun yolonxon kuye gheena. 2 A
yi ninginangan suxu, sani fonna, Yinna Mangana,
Setana, a yi a xidi, a lu na han nee wuli keden.
3Malekan yiawoliyilipaxinna, ayinasoxonama,
a taxamasenna sa a ma, alogo a nama fa siyane
mayenden han nee wuli kedenna yi kamali. Na na
dangu, fo a mon xa fulun nen han waxatidi.

4N yi manga ghedene to. Naxanye yi doxi e yi,
kiti sa senben yi so ne yii. Naxanye xunne bata
yi sege e de Yesu a fe sereyaan nun Alaa falana fe
ra, naxanye mi sube magaxuxin nun a sawuran
batu, naxanye mi tin a taxamasenna xa sa e tigi
ra hanma e yiin ma, n yi ne niine to. E niin

mon yi bira e yi e nun Alaa Muxu Sugandixin
yi mangayaan liga han nee wuli keden. > Faxa
muxun donxene niin mi birama e yi han nee wuli
kedenna yi defe. Faxa muxune kenla sayani, a
folon nan na ra. 6 Sswan muxune xa naxanye nalu
na Kkeli singeni sayani. Sayaan firinden mi senbe
sotoma e tan ma, e findima nen Ala nun a Muxu
Sugandixina saraxaraline ra, e yi mangayaan liga
a xon han nee wuli keden.

Setana no fena

7Na nee wuli kedenna na dangu waxatin naxan
yi, Setana raminima nen kasoon na. & A min-
ima nen a siyane birin mayenden boxon tongon
naaninne birin yi alogo a xa e malan yengen xili
ma, na yi xili sa “Gogo nun Magogo.”™ E wuya ayi
alo foxo igen mepensinna. 9 E fama nen e boxon
yiren birin li, e sa yama saripanxin daaxaden
nabilin e nun Alaa taa rafanxina. Koni teen yi
godo keli kore, a yi e halagi. 19Na Yinna Mangana,
Setana naxan e mayenden, na yi woli tee darani
naxan degema dole teen na, sube magaxuxin nun
wule nabiin denaxan yi. E lu paxankataxi yanyin
nun koeen na habadan han habadan.

Kiti donxena fe
11 Nba, n yi manga gbede fixe gbeen to, e nun
naxan yi doxi a yi. BoXo Xonna nun kore Xonna e
gima a yee ra, e mi fa to sonon. 12Na xanbi ra, n yi
faxa muxune to, muxu gheene nun muxudine, e
tixi manga gheden yetagi. Kitabune yirabi, Kitabu

* 20:8: Alaa yamaan yaxune xili na kiini Nabi Esekiyeli kitabu
yiren kui. A mato Esekiyeli sora 38 han 39 kui.

gbete fan yi rabi. Nii Rakisin Kitabun nan yi na ra.
Faxa muxune yi makiti alo a yi sebexi kii naxan yi
kitabune kui, lan e kewanle ma. 13 Foxo igen yi a
gbee faxa muxune ramini, sayaan nun laxira fan
yi e ghee faxa muxune ramini, e birin yi makiti
e kewanle ma. 14 Nayi, sayaan nun laxira yi woli
tee darani. Na findin sayaan firinden nan na, tee
darani. 15 Naxan yo xili mi to sebexi Nii Rakisin
Kitabun kui, na wolima ayi nen tee darani.

21

Kore xori nenen nun boxo xori nenena fe

1 Na xanbi ra, n yi kore xori nenen nun boxo
Xori nenen to. Amasoto Kore Xori singen nun boxo
xori singen bata yi tunun, foxo igen mi yi fa na
sonon. 2 Awa, n yi Alaa Taa Sarinanxin to gode keli
ariyanna yi Ala fema, Yerusalen nenena, a yitonxi
alo naxalandin naxan a yitonxi siga a Xemen na-
landeni. 3N yi fala xui gheen me manga ghedeni,
a naxa, “Ala doxoden bata lu adamadiine tagi!
A luma nen e fema, e findi a yamaan na. Ala
yeteen luma nen e fema, a findi e Alara. 4Avyie
yeegen birin fitan e yee ra yi, sayaan mi fa luma
na sonon hanma sununa hanma wugana hanma
Xolena. Amasoto fe fonne bata nan.”

5 Na xanbi ra, naxan yi doxi manga ghedeni, na
yi a fala, a naxa, “N bata feen birin findi a nenen
na!” A mon yi a fala, a naxa, “Ito sebe, amasoto fe
ragidixin nun pondin nan falani itoe ra.” 6 A mon
yi a falan xa, a naxa, “N tan nan Alifa nun Omega

ra.” Na nan na ra, a folon nun a rananna. Xa min
xonlanaxanma, nsiimaya tigiigenande somanen
ayii, a sare mina. 7’ Na nan findima no soto muxun
keen na. N findima nen a Ala ra, a yi findi n ma
diin na. 8 Koni nafigine nun denkeleyatarene nun
muxu Xosixine nun faxa tiine nun yanga suxune

nun koeramuxune nun suxure batune nun wule
falane birin, ne tan gheen tee daraan nan na naxan

degema dole teen na. Sayaan firinden nan nara.”

Yerusalen nenena fe

9Lenge soloferen yi suxi maleka soloferen nax-
anye yii, naxanye yi rafexi fitina fe donxe solofer-
ene ra, na nde keden yi fa n fema, a naxa, “Fa be,
n xa naxalandin yita i ra, Yexee Diina naxanla.”
10 Alaa Nii Saripanxin yi so n yi, malekan yi siga
n na geya gbeen fari pon, a sa Taa Saripanxin yita
n na, Yerusalen naxan godo keli ariyanna yi Ala
fema. 11 Alaa noron yi a ma, a mayilenma alo yasipi
gemena alo geme fixena. 12 Yinna yi taan nabilinxi,
a mate, a gbo. So de fu nun firin yi a ma. Maleka fu
nun firin tixi na deene ra. Isirayila bonson fu nun
firinne xinle sebexi desne ma. 13 Sogeteden binni
de saxan, komenna ma de saxan, yiifanna ma de
saxan, sogegododen binni de saxan. 14 Beten sade
fu nun firin nan yi taan yinna bun, Yexee Diina

xera fu nun firinne xinle sebexi e ma. _
15 Malekan naxan yi falan tima n xa, se maliga

tamin yi suxi na yii naxan yi rafalaxi xemaan na,
alogo a xa taan maliga e nun a deene nun a yinna.
16 Tongon naanin nan yi taan ma. A kuyan nun a

21:6: Gireki xuiin gbee sebelidine folon nan Alifa ra, a rapanna
yifindi Omega ra. Na nan nara, a folon nun a rananna.

yigboon yi lan. Malekan yi taan maliga se maliga
tamin na: kilo wuli firin. A kuyan nun a yighoon
nun a yiteen birin yi lan. 17 Malekan yi yinna
maliga adamadiine se maliga kiini, nongonna ye
keme tonge naanin e nun naanin. 18 Na yinna yi
tixi yasipi gemen nan na, taan yi tixi xema fanin
nan na. A fixa alo kilasina. 19 Taan nabilinna
yinna beten sadene yi rayabuxi geme fapin sifan
birin na: yasipi gemen nan yi a beten sade singen
ma, a firindena safiri gemena, a saxandena agati
gemena, a naanindena emerodi gemena, 20 a su-
ulundena onixi gemena, a sennindena karineliya
gemena, a soloferedena kirisoliti gemena, a solo-
masexedena berili gemena, a solomanaanindena
topasi gemena, a fudena kirisopirasi gemena, a fu
nun kedendena yasinti gemena, a funun firindena
ametisi gemena. 21 A so de fu nun firinne birin yi
rafalaxi geme fanine nan na. De keden kedenna
birin yi rafalaxi perili geme tofani keden nan na.
Taan kira gheen yi rafalaxi Xxema fanin nan na, a
fixa alo kilasina.

22 Koni n mi Ala Batu Banxin se to na taani,
amasoto Marigina, Ala Senben Birin Kanna nun

Yexee Diin nan findixi Ala Batu Banxin na. 23 Taan
mako miyisogen nun kike degen ma, amasoto Alaa

noron yi a yiyalanma. YeXee Diin nan a lenpun
na. 24 Dunupa siyane sigan tima a degen nan ma,
dununa mangane fama nen e binyen na a xon.
25 Taan deene mi ragalin mume, amasoto kosen mi
soma na yi mume! 26 Siyane birin fama nen e
binyene nun e xunnayerenne ra a Xon. 27 Koni se
sarinantare yo mi soe na taani, hanma fe xosixi
rabana hanma wule falana, koni fo naxanye xili

sebexi Yexee Diina Nii Rakisin Kitabun kui.

22

Ariyanna

1 Malekan yi siimaya baa igen fan yita n na. A
fixa alo kilasina, keli Ala nun Yexee Diina manga
gbedeni. 2 Siimaya wudin yi tixi taan yama ma-
landen tagi, e nun baan foxo firinne ra, naxan yi
bogima sanna ma fu nun firin neen bun ma. A yi
bogima nen kike yo kike. Siyane rakendeya seen
nanyia deene ra. 3Danga mi fa na sonon.

Ala nun Yexee Diina manga gheden luma nen na
taani. A walikene yi a batu. 4E yi a yetagin to,
a xinla yi lu e tigi ra. 5 Koeen mi fa soe mume, e
mako mi fa luma lenpu degen ma hanma sogena,
amasoto Marigina, Alanan e luma kenenni. Eluma
nen mangayani habadan han habadan.

Yesu fa fena fe

6 Na xanbi ra, malekan yi a fala n xa, a naxa,
“Fe ragidixin nun pondin nan falani itoe ra. Ma-
rigina, Ala naxan xaxinla fima nabine ma, na nan
a malekan nafaxi alogo a xa sa a yita a walikene ra
naxan fama ligadeni.”

7Yesu naxa, “N famatoon niira. Sswan na kanna
xXa naxan na nabiya fala sebexini itoe suxu.”

8N tan Yoni nan feni itoe mexi, n yi e to. Nba, n
to e mg, nyi e to, malekan naxan yi e yitama n na,
n yi bira na san bun ma, alogo n xa a batu. 9 Koni
ayiafalanxa,anaxa, “Inamanaliga de! [ walike
boden nan nna, e nuningaxakeden nabine e nun
naxanye birin fala sebexini itoe suxuma. Ala nan
batu!” 10 A yi a fala n xa, a naxa, “I nama nabiya

fala sebexiniitoe findi wundo feene ra de. Amasoto
waxatin bata maso. 11 Xa tinxintaren naxan na,
na xa lu tinxintareyani. Xa Xosiden naxan na,
na xa lu xosi fe rabani. Xa naxan tinxin, na xa
lu tinxinyaan fari. Xa naxan saripan, na xa lu
sarinanni.”

12Yesu naxa, “N famaanniira. N fama nen birin
kewanla saranna ra n yii. 13N tan nan Alifa nun
Omega ra, na bunna neen fa fala a singen nun a
donxena, a folon nun a rananna.”

14“Sewan na kanne xa naxanye e domane xama
alogo e xa siimayaan wudin soto, e so taan so deene

ra. 15 Koni fe xosixi rabane nun kosramuxune nun
yalundene nun faxa tiine nun suxure batune nun

wule falan nafan naxanye birin ma, ne luma nen
taan fari ma.”

16 “N tan Yesu bata n ma malekan xe € ma
alogo a xa sa sereyani ito ba denkeleya yamane

xa. Dawuda bonsonna nan n na, keli a denbayani.
Tagalan saren nan n tan na, naxan tema Xotonni.”

17 Awa, Alaa Nii Saripanxin nun paxalandin yi a
fala, e naxa, “Fa be!” Naxan yo na a me, na fan xa
afala, a naxa, “Fa be!” Xa min xonla naxan ma, na
xa fa. Xa naxan wama siimaya igen Xon, na xa a
rasuxu, a mi sarama.

Fala Donxsna

18 N muxune nan maxadima naxanye birin
nabiya fala sebexini itoe mema, xa naxan nde sa e
fari, Ala fitina feene sama nen na kanna fari nax-
anye sebexi kitabuni ito kui. 19 Xa naxan yo nde
ba nabiya fala sebexini itoe ra, Ala na kanna gbhee
bama nen siimaya wudin nun taa sarinanxina fe
yi, naxanye fe falaxi kitabuni ito kui.



Lankenemayaan Sora 22:20 li Lankenemayaan Sora 22:21

20 Naxan feniitoe seren bama, na naxa, “Nondin
na ara,n famaanniira.” Amina! Marigi Yesu fa!
21 Marigi Yesu xa hinan ¢ birin na.

